
  
  

बिहार के 3 अध्यापकों को मिलेगा राष्ट्रीय शिक्षक पुरस्कार 

चर्चा में क्यों?
27 अगस्त, 2023 को मीडिया से मिली जानकारी के अनुसार केंद्र सरकार ने राष्ट्रीय शिक्षक पुरस्कार 2023 के तहत देश के सर्वश्रेष्ठ शिक्षकों की
घोषणा कर दी है। इसके तहत बिहार के तीन शिक्षक देश के सर्वश्रेष्ठ शिक्षकों की सूची में शामिल किये गए हैं।

प्रमुख बिंदु
देश भर के सभी राज्यों से 2023 के राष्ट्रीय शिक्षक पुरस्कार के लिये 100 से अधिक शिक्षकों ने प्रेजेंटेशन में भाग लिया था।
स्कूल शिक्षा एवं साक्षरता विभाग, मानव संसाधन विकास मंत्रालय, भारत सरकार द्वारा देश के 50 शिक्षकों को इस पुरस्कार के लिये चयनित किया
गया है।
जानकारी के अनुसार बिहार से 6 शिक्षकों की सूची केंद्र सरकार को भेजी गई थी, जिसमें तीन शिक्षकों को सर्वश्रेष्ठ शिक्षक के रूप में चयनित
किया गया।
इन शिक्षकों में आदर्श गर्ल्स सीनियर सेकेंडरी स्कूल, रामगढ़ के शिक्षक अनिल कुमार सिंह, सीतामढ़ी के मिडिल स्कूल मधुबन के शिक्षक
द्विजेंद्र कुमार सुमन और किशनगंज में उच्च विद्यालय सिंघिया की शिक्षका कुमारी गुड्डी को चयनित किया गया है।
चयनित अध्यापकों को 5 सितंबर को शिक्षक दिवस के अवसर पर राष्ट्रपति द्रौपदी मुर्मू राष्ट्रीय शिक्षक पुरस्कार से सम्मानित करेंगी।

